
Литературнай дьыктаан – үөрэнээччи айымньы ис хоһоонун өйдөөбүтүн хонтуруоллуур үлэ көрүҥэ. 

Дьыктааны оҕо таба суруйар үөрүйэҕин бэрэбиэркэлииргэ уонна тылы сайыннарыыга туттуохха сөп. 
Дьыктаан араастара:

Лексическэй дьыктаан - айымньыга баар тыллары, тыл ситимнэрин таба суруйуу.

Информационнай дьыктаан – суруйааччылар араспаанньаларын, ааттарын, аҕаларын аатын, айымньы дьоруойдарын ааттарын, сир-дойду ааттарын уо.д.а таба суруйуу.

Литературоведческэй дьыктаан - литература тиэрминнэрин суруйуу.

Уруокка туттуу:
· уруок саҕаланыытыгар (барбыты хатылааһын этааба); 

·  уруок ортотугар (саҥа матырыйаалы үөрэтиигэ); 

·  уруок түмүктүүр чааһыгар (барбыт матырыйаалы чиҥэтиигэ, бэрэбиэркэлээһиҥҥэ). 

Тыл ахсаана: 2 кылаас – 5–10 тыл

                       3 кылаас – 10–12 тыл

                       4 кылаас – 12–15 тыл

Бэрэбиэркэлээһин араас ньыманан барыан сөп:

1. Үөрэнээччи бэйэтин үлэтин айымньы ис хоһоонун туһанан бэрэбиэркэлэнэр.

2. Сөптөөх эппиэти кытта бэйэтин үлэтин тэҥнээн көрөн бэрэбиэркэлэнэр.

Бэйэни сыаналаныы: 

               «Алҕаһым суох».

               «Миэнэ барыта сөп».

               «Мин __ алҕастаахпын».

Суорун Омоллоон. «Хараҥаҕа тыкпыт сырдык» (4 кылаас)

Сөптөөх тылы суруй:
1. Ньукуус быйыл _________ туолла. 
2. Онтон төгүрүк гынан баран ___________ хоруотаан: Бу “о” буоллун, - диэтэ.
3. Аҕата утуйарыгар: “Сотору үөрэх аһыллар үһү”, - диэн кэпсээтэ. Ону истэн баран, Ньукуус: “Мин ______________”, - диэтэ аргыыйдык. 
4. Ыллахтарына, бука диэн ____________ буолаар. Оҕолору кытта ____________сылдьаайаҕын, баай-тот оҕолоро _____________ сынньан кэбиһиэхтэрэ.
5. Аатым ______________. Суох, үчүгэй аат? Аҕам аат ______________.
6. Адьыҥса, ___________, тирэҥсэ, ____________.
7. Эн киниэхэ _______________ бэрис эрэ. 
8. Мин ________________ кулуба уолунааҕар быдан үчүгэй! Нуучча учуутал!
Эппиэтэ: аҕыһын, ньолбоҕору, үөрэниэм, мэниктээбэт, моһуоктаһа, тобулута, Тооппоор, Дьүккүүр, дыбаҥса, баппаал, сырдыккыттан, учууталым 
«Олоҥхо дойдутун суруйааччылара» салааҕа дьыктаан (4 кылаас)
Сөптөөх ааттары  суруй:
1. А.Е.Кулаковскай псевдонима. ___________________________.

2. «Тураах тууһута» айымньы ааптара. _________________________.

3. «Хараҥаҕа тыкпыт сырдык» айымньыга баар уол оҕо аата. _______________.

4. «Куйуур» айымньыга ханнык күөлгэ куйуурдаатылар? ___________________.

5. Амма Аччыгыйын толору аата. ___________________.
Тылбытын байытабыт:
1. Маска, мас лабаатыгар түһэн мустубут хаар - ___________.
2. Төрөөбүт-үөскээбит дьиэ-уот - __________.
3. Мурун кырыыта, кыыл, сүөһү муннун үөһэ өттө - _________________.
4. Табаны муоһугар иилэ быраҕан тутарга аналлаах уһун быа - _____________
5. Кыра чэпчэки сыарҕа, таба сыарҕата - _______________.
Эппиэтэ: Өксөкүлээх Өлөксөй, П.Ойуунускай, Ньукуус, Даркылаах, Н.Е.Мординов, көмнөх, алаһа, хоҥоруу, маамыкта, турку.

